
La canzun dil signun

Cun bratsch de fier e spatlas ladas,
cun ferm ventrel e péz entir,
aschia fetsch jeu las chischadas,
guvernel, meinel tut segir.

|: Jeu sundel bein in flot signun,
mo mira cheu sin miu barbun! :|

Jeu stauschel, tilel la caldera

ed aulzel duas ga il magnuc.

Jeu sgromel fin cun la sgarmera

e laschel gnanc in tachel buc.

|: Schi pur, schi fin sco’ | marenghin
ils instruments ein in ed in.:|

Leu en tschaler ein pér e péra
magnuccas grondas e tschagruns;
sc’in cuolm s’ empluna stér sin stéra,
jeu haiel scazis en mantuns.

|: Jeu sundel rehs sco ils signurs,
Jeu hai la banca de nos purs.:|

Mo less in pur lu far canera

e sevilar, mussar il det,

lu scrol’jeu era mia bera

ed aulzel stagn miu grond turschet:
|: Adatg, ti pur! Adatg, ti pur:
Si d alp ei il signun signur! :|

E vegn la notg cun biala glina,
mond’jeu sil crest leu sper la crusch
e sunel tib’ell’ aria fina,

ils cuolms rebattan mia vusch:

|: Niessegner e Maria car,

Jeu lessel Vus aunc salidar!:| —

Sur Gion Batt. Sialm, Pleiv

